
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

ব্রজাঙ্গনা কাব্য।
২৩




মজোনা বিভ্রমে তার, তুমিহে দূত রাধার,
হেরো না, হেরো না দেব কুসুম যুবতী!
কিনিতে তোমার মন, দেবে সে সৌরভ ধন,

অবহেলি সে ছলনা, যেয়ে আশুগতি!

শিশিরের নীরে ভাবি অশ্রুবারিধারা,
ভুলো না, পবন!

কোকিলা শাখা উপরে, ডাকে যদি পঞ্চস্বরে,
মোর কিরে শীঘ্র করে ছেড়ে সে কানন!
স্মরি রাধিকার দুঃখ, হইও সুখে বিমুখ—
মহৎ যে পরদুঃখে দুঃখী সে সুজন!








৮








উতরিবে যবে যথা রাধিকারমণ,
মোর দূত হয়ে,

কহিও গোকুল কাঁদে হারাইয়া শ্যাম চাঁদে—
রাধার রোদন ধ্বনি দিও তাঁরে লয়ে;

আর কথা আমি নারী শরমে কহিতে নারি,—
মধু কহে, ব্রঙ্গাঙ্গনে, আমি দিব কয়ে।

